ՀԻՄՆԱՎՈՐՈՒՄ
§ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Հայաստանի Հանրապետության արդարադատության նախարարության քրեակատարողական հիմնարկներից դատապարտյալներին քրեական վարույթն իրականացնող մարմինների գտնվելու և դատավարական գործողությունների կատարման վայրեր փոխադրելու և այդ վայրերում նույն դատապարտյալների պահպանությունն ապահովելու գործառույթն առաջիկայում Հայաստանի Հանրապետության ոստիկանությունից տեղափոխվելու է քրեակատարողական ծառայություն: Հաշվի առնելով նշված հանգամանքը՝ Արդարադատության նախարարության քրեակատարողական ծառայությանն անհրաժեշտ է ձեռքբերել թվով 10 հատ հատուկ նշանակության ավտոմեքենաներ։ Այդ նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն հայտարարված գնման ընթացակարգի արդյունքում Հայաստանի Հանրապետության արդարադատության նախարարության քրեակատարողական ծառայության և «Կարկոմավտո» ՍՊԸ միջև 2022 թվականի դեկտեմբերի 5-ին կնքվել է ՀՀ ԱՆ ՔԿԾ-ԷԱՃԱՊՁԲ-23/12-1 ծածկագրով գնման պայմանագիր, որի ընդհանուր արժեքը կազմում է 226 000 000 դրամ։ Ընդ որում, նշված գործարքը մինչև 2022 թվականի բյուջետային տարվա վերջ ավարտին է հասցվելու, այսինքն՝ կազմակերպության կողմից ավտոմեքենաները մատակարարվելու են մինչև տարվար վերջ։
[bookmark: _GoBack]Ելնելով վերոգրյալից, նախագծով առաջարկվում է Արդարադատության նախարարության քրեակատարողական ծառայությանը Հայաստանի Հանրապետության պահուստային ֆոնդից հատկացնել 226,000․0 հազ․ դրամ։ 

2․ Կարգավորման նպատակը, ակնկալվող արդյունքները
Նախագծի ընդունման արդյունքում հնարավորություն կստեղծվի ապահովել քրեակատարողական հիմնարկներից դատապարտյալներին քրեական վարույթն իրականացնող մարմինների գտնվելու և դատավարական գործողությունների կատարման վայրեր փոխադրելու նպատակով ավտոմեքենաների ձեռքբերումը։ 

3․Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

	5․Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծը բխում է ՀՀ կառավարության 2019 թվականի նոյեմբերի 28 ի N 1717-Լ որոշմամբ հաստատված՝ Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարության իրականացման 2019-2023 թվականների միջոցառումների ծրագրի 6-րդ կետից, այն է՝ կալանավորված անձանց ուղեկցման և պահպանության գործառույթների վերանայում և հստակեցում։

